Qerim LITA
KOSOVA GJATE VITIT 1990 NE BURIMET SHQIPTARE

Abstrakt:

Punimi, ashtu sikurse éshté titulluar, mbéshtetet né burimet shqiptare,
té cilat ruhen né Arkivin Qendror té Shtetit né Tirané. Né to, ndér té
tjera pérshkruhet veprimtaria e Lidhjes Demokratike té Kosovés, si
subjekt i paré dhe kryesor politik shgiptar né Kosové, e cila u formua
mé 23 dhjetor té vitit 1989, por edhe pér subjektet tjera politike dhe
shogatat jogeveritare shqiptare si: Partia Socialdemokrate,
Parlamenti i Rinisé Kosovare, Partia Fshatare e Kosovés, Késhilli pér
Mbrojtjen e té Drejtave dhe té Lirive té Njeriut, Shogata e Gazetaréve
té Pavarur té Kosovés etj. Njé réndési té vecanté i kushtohet pozités
Jjuridike té Kosovés pas “Kushtetutés sé re” té RSF-sé sé Jugosllavisé,
pastaj propagandés serbe pér gjoja ‘“shpérnguljen” e serbéve dhe
malazezéve nga Kosova etj.

Fjalét kyge: Kosova, Tirana, Jugosllavia, shpérngulja.

Situata politike dhe e sigurisé né Kosové dhe né viset tjera
shqgiptare nén Jugosllavi gjaté viteve 1989-1990, u pércoll me interes
té vecanté nga ana e udhéhegjes sé atéhershme komuniste shqiptare.
Né kuadér t&é KQ té PPSH-sé, vepronte Sektori i Jashtém, i cili né
bashkéveprim té ngushté me Ministriné e Punéve té Jashtme, pércillte
pér sé aférmi, té gjitha ngjarjet dhe zhvillimet né Kosové, né radhé té
paré té partive politike dhe té shogeérisé civile shqiptare. Ky sektor,

pérmes njé informate té shkurté njoftonte KQ té PPSH-sé, se para do
kohe i kishte ra né doré programi dhe statuti i Lidhjes Demokratike té
Kosovés (LDK), e cila si¢ thuhej “ka luajtur njé rol t€ réndésishém né
jetén politike brenda e jashté Kosovés” dhe se e ka rritur autoritetin
dhe besimin e té gjitha shtresave té popullsisé dhe se né radhét e saj
“tashmé numérohen 250 mij€ anétaré nga té gjitha viset e krahinés dhe
mé gjerd”.! Eshté me interes té theksohet se, LDK-ja, sipas Statutit té
paré, nuk figuronte si parti politike, por si shogaté. Njé emértim i tillé
figuronte né neni 1 té Statutit té saj, i cili u soll né Kuvendin
themelues, i cili u mbajt mé 23 dhjetor 1989, ku thuhej: “Lidhja
Demokratike e Kosovés éshté shogaté e pavarur e qytetaréve té lirg, e
themeluar gé té marré pjesé aktive né jetén shogérore-politike dhe
kulturore té Kosovés dhe té vendit. Qéllimet dhe detyrat e saj dalin
nga deklarata programore e aprovuar né Kuvendin themelues”.?

Mé tej né Statut thuhej se LDK-ja “vepron né¢ ményré
autonome né territorin e KSA-sé sé¢ Kosovés”, por, bashképunon me
organizatat e ngjashme né Republikén Socialiste Federative té
Jugosllavisé (RSFJ-sé). Selia e saj ishte né Prishting, pérkatésisht, ajo
ishte vendosur pérkohésisht “né lokalet e Shoqatés s€¢ Shkrimtaréve t&é
Kosovés”.® Organi mé i larté i LDK-sé ishte Kuvendi, ndérsa né
periudhén midis dy kuvendeve, organi mé i larté ishte Kryesia.
Kuvendi nga radhét e veta zgjidhte kryesing, kryetarin dhe sekretarin.*
Eshté me interes t& ndalemi né paragrafin 1 té nenit 11 t& kétij statuti
ku thuhej: “Kuvendin e zgjedh Konferenca zgjedhore e cila mbahet
njé heré né dy vjet. Né Konferencé marrin pjesé té gjithé anétarét e
shogatés. Cdo i pesti anétar, zgjidhet anétar i Kuvendit”®

! AQSH.F.14APPK-KOSOVA-1990-4-001, Shénim, Sektori i Jashtém, 24. 4. 1990.
2 AQSH. F.14APPK-KOSOVA-1990-4-009-012, Statuti i Lidhjes Demokratike t&
Kosovés i aprovuar né Kuvendin themelues t&€ mbajtur mé 23 dhjetor 1989 né
Prishtiné.

3 Po aty, neni 2 dhe 3.

4 Po aty, neni 7 dhe 8.

5 Po aty, neni 11.

Ky nen i Statutit, sidomos pjesa ku thuhej se “¢do i pesti
anétar, zgjidhet anétar 1 Kuvendit”, ishte i pazbatueshém né praktiké,
aq mé tepér kur dihet se LDK-ja pér njé periudhé té shkurté kohore
arriti né radhét e veta té pérfshijé mbi 250 000 anétaré. Kjo me fjalé
tjera do té nénkuptohej se Kuvendi i LDK-sé duhej té numéronte sé
paku 50 000 anétaré. Si duket, hartuesit e kétij Statuti, nuk e kané
paramenduar njé vérshim té tillé té anétarésisé sé LDK-sé. Gjithnjé
sipas kétij Statuti, Kryesia e LDK-s¢ pérbéhej “prej pes€ deri né nénté
anétaré”, e cila pérfagésohej nga kryetari, sekretari apo nga “ndonjé
anétar 1 Kryesis€” i autorizuar nga Kryesia. Kuvendi, Kryesia, kryetari
dhe sekretari i LDK-sé zgjidheshin me vota té fshehta, me mandat
dyvijecar, me mundési pér t'u rizgjedhur vetém edhe njé heré.® Né
nenin 16 thuhej se “Lidhja Demokratike e Kosovés organizohet né
baza territoriale” n€ gjithé hapésirén e Kosovés dhe kudo ku “ekziston
interesimi” mund té formojé degét e veta. Né ¢do vendbanim ku kishte
mé shumé se 7 anétaré, mund té themelohej dega e LDK-s§, e cila nga
radhét e veta zgjidhte “kryetarin dhe sekretarin e saj”.” Neni 18 i
statutit t¢ LDK-sé mundésonte themelimin e seksioneve dhe té
késhillave té ndryshme, si¢ ishin: Seksioni pér mbrojtjen e vlerave
kulturore dhe historike, Seksioni pér mbrojtjen e ambientit, Késhilli
pér Mbrojtjen e té Drejtave té Njeriut etj.8

Pérve¢ Statutit, LDK-ja pati edhe programin politik prej 7
fagesh, i cili gjithashtu u aprovua né Kuvendin themelues té mbajtur
mé 23 dhjetor 1989. Né& pjesén hyrése té tij, thuhej se kohéve té fundit,
né€ opinionin e gjeré t€ Jugosllavisé, ishin pérhapur “shumé programe
dhe projekte t&€ nduarduarta” t€ cilét métonin t€ fitonin legjimitetin né
Jugosllavi. “Kjo larmi idesh, propozimesh e deri te programet me
profile t& qarta politike”, qé theksohej né program “tregon mé s€ miri
se pér fatin e Jugosllavis€” jané té brengosur t€ gjithé, dhe se e
ardhmja e saj “mund té garantohet po qé se pér t&€ angazhohen té gjitha

6 Po aty, nenil2, 13, 14 dhe 15.
" Po aty, neni 16.
8 Po aty, neni 18.

subjektet e saj, pa iu rezervuar askujt e drejta gé té flasé apo té
vendosé né emér té & tjeréve...”.°

Duke e pérshkruar arsyeshmériné dhe domosdoshmériné e
themelimit té LDK-sé, né program, thuhej se “kriza e thellé dhe e
gjithanshme” qé po e réndonte Jugosllaving, e cila né ményré mé t&
fugishme dhe me pasoja mé té rénda shprehej né Kosové, kérkonte
kthesa radikale né fushén ekonomike, shogérore e politike, g&¢ mund té
pérballoheshin dhe t&é tejkaloheshin “vetém me angazhimin dhe
veprimin” e t€ gjitha forcave subjektive dhe se njé angazhim i till¢ nuk
ishte i mundur né kuadér té monizmit politik dhe té monopolit
njépartiak. “Ne té nénshkruarit, morém iniciativén gé té formojmé
Lidhjen Demokratike té Kosovés si shogaté pér veprim shogéror,
politik e kulturor té té gjithé atyre Q& aprovojné orientimet
programore té Lidhjes Demokratike dhe instancat e saj ”.*°

Programi politik i LDK-sé ndahej né dy pjesé té vecanta.
Pjesa e paré i kushtohej krizés ekonomike né RSFJ né pérgjithési, e té
Kosovés né vecanti, ku pér dalje sa mé paré nga ajo krizé, LDK-ja,
angazhohej “pér ekonomi té€ tregut”, pér forma té€ ndryshme té
pronésisé, pér treg modern dhe pér “pérjashtimin e ndé&rhyrjes
jokompetente” té€ politikés né ¢éshtjen ekonomike. Duke u nisur nga
fakti se “Kosova pérkundér potencialeve t€ veta njerézore dhe
natyrore”, ishte “krahin€ ekonomikisht mé e prapambetur e me
papunési mé t&€ madhe”, Lidhja Demokratike e Kosovés angazhohej
“pér realizimin dhe modernizimin e prodhimit, pér rikonstruktime e
orientime prodhuese” dhe jo pér “falimentime dhe shuarje t€ nxituara
té organizatave ekonomike”, si dhe pér té “drejtén e barabarté t& secilit
né€ puné” dhe varésisht nga aftésité, ajo ishte “kundér privilegjeve” né
kété drejtim, mbi baza regjionale, kombétare e té tjera.!*

9 AQSH. F.14APPK-KOSOVA-1990-4-002-008, Programi i Lidhjes Demokratike té
Kosovés i aprovuar né Kuvendin themelues mé 22 dhjetor 1989.

10 Po aty.

1 Po aty.

Né pjesén e dyté té programit, pérshkruhej angazhimi politik i
LDK-sé, e cila si¢ thuhej, ishte pér “njé Jugosllavi demokratike,
federative, socialiste dhe pér reformén e sistemit politik né kété
drejtim”. Ajo, angazhohej pér demokraci e cila do t€ siguronte
“baraziné e ploté juridike e politike t&€ t& gjithé qytetaréve” pa marré
parasysh pérkatésiné kombétare, gjinore apo konfesionale. Pérvec
késaj, LDK-ja, si¢ thuhej né program, angazhohej “pér pluralizém
politik” 1 cili “shpreh strukturat dhe interesat e ndryshme dhe
mundéson garén e koncepcioneve dhe té opsioneve politike té
ndryshme dhe pér sistem shumépartiak™, si dhe “pér mbrojtjen e ploté
dhe zgjerimin e lirive té njeriut e té qytetarit, pér té drejtén e mendimit
dhe té shprehjes sé liré, pér liriné e fjalés, té shtypit e t& organizimit
politik etj”.? Menjéheré pas themelimit, LDK-ja zhvilloi njé aktivitet
té dendur, i cili u fokusua né dy drejtime: strukturimin e brendshém té
saj dhe né afirmimin ndérkombétar té céshtjes sé Kosovés. Rreth
kétyre aktiviteteve, Sekretariati Federativ pér Puné té Brendshme, né
fillim t& muajit prill 1990, mbajti mbledhje me té gjithé sekretarét
republikané e krahinoré pér Puné té Brendshme, né té cilén éshté
vlerésuar se né “KSA t€ Kosovés situata e pérkeqésuar politike dhe e
sigurisé edhe mé tej po mbahet né rrjedhat e pérgjithshme té sigurisé
né vend”.

Né mbledhje éshté konstatuar gjithashtu, se “krahas grupeve
dhe organizatave ilegale, nga janari i kétij viti né rritje t¢ dukshme
éshté aktiviteti i alternativés kosovare, ve¢mas té Lidhjes Demokratike
té Kosovés” qé sipas tyre, n€ ballé té saj “gjenden kryesisht separatisté
shqgiptaré nga mjediset intelektuale si dhe njé numér i madh i ish té
dénuarve politiké”.’®> Né mbledhje éshté shqyrtuar edhe veprimtaria e
mérgatés shqiptare e cila, si¢ éshté konstatuar nga pjesémarrésit “né
kohén mé t€ re” &sht€ angazhuar né€ ményré t€ vecanté né

2 Po aty.
13 Qerim Lita, Céshtja shqiptare né RSFJ 1981-1990 (Pérmbledhje punimesh dhe
dokumente), SH.H.SH.M. Shkup, Shkup, 2014, 127.

ndérkombétarizimin e ¢éshtjes sé Kosovés dhe pozitén e shqiptaréve
né RSFJ, pér cka ka arritur suksese t& dukshme.*

Po gjaté muajit prill 1990, Sekretariati Federativ pér Puné té
Brendshme i RSFJ-sé, pérmes njé analize, vinte né dukje pér
mbéshtetjen e fugishme té veprimtarisé sé mérgatés shqgiptare edhe né
SHBA nga “disa anétaré té trupave pérfagésues amerikané (grupi i
kongresistéve dhe té senatoréve: Diogardi, Krejn, Brumfild, Sajmon,
Doll, Rigell, Lentosh)” té cilét, si¢ thuhej, ishin shumé té angazhuar
né lufté pér té drejtat e shqiptaréve né RSFJ. Sipas analizés né fjalé
“Emigracioni Armiqésor Shqiptar (mé tej “EASH”) né SHBA”,
merrte pjesé nén emrin “Komuniteti Shgiptar né Ameriké” dhe
ndihmohej dhe mbéshtetej fugishém nga “lobi shqgiptar (disa
kongresisté dhe senatoré té tashém dhe té méparshém, intelektualg,
profesoré té universiteteve, amerikané té pasur me prejardhje shqgiptare
etj.)”.15

Krahas ndihmés pér organizimin e demonstratave té shumta
anti-jugosllave, né analizé thuhej se: “... EASH ka marré ndihmé té
dukshme financiare pér hapjen e Zyrés né Uashington (Albanian
American Edukation Fondation), e cila éshté né funksion té
pérfaqésimit zyrtar té shgiptaréve né SHBA. Kété aksion e ka iniciuar
dhe pér gjithé kohén e ka mbéshtetur ish-kongresisti amerikan, J.
Diogardi. Ai gjaté géndrimit té paradokohshém né Prishtiné deklaroi
se Kongresi amerikan dhe personalisht ai shumé éshté i interesuar pér
céshtjen e Kosovés dhe se né Jugosllavi ka ardhur pér ta ndihmuar
kombin shqiptar ~.*® Mé 6 shkurt 1990, ministri i Jashtém, Reis Malile,
pérmes njé informate njoftonte Sektorin e Jashtém prané KQ té PPSH-
sé, mbi pérpjekjet e pareshtura té udhéhegjes komuniste serbe, né krye
me Sllobodan Milloshevigin, por edhe té Federatés Jugosllave, pér
zbatimin e programit politik pér Kosovén, té miratuar nga ana e
Kuvendit Federativ, né vjeshtén e vitit 1987, me té cilin parashihej

14 Po aty.
15 Po aty.
16 Po aty.

kthimin e “serbéve dhe malazezéve t&€ shpérngulur nga Kosova, si dhe
té gjithé atyre q€ déshirojné té€ punojné dhe jetojné€ né Kosove”.

“Propaganda serbe, thuhet né informaté, synon té krijojé
pérshtypjen se ndaj serbéve dhe malazezéve gé jetojné né Kosové po
ushtrohet presion i forté nga popullsia shgiptare me géllim gé ata té
largohen nga Kosova dhe trumbetohet né kété ményré sikur shqiptarét
luftojné pér té krijuar njé krahiné “etnikisht” té pastér. Qéllimi i késaj
propagande serbe, vazhdon informata, éshté té justifikojné vendosjen
e kolonéve té rinj serbé e malazezé né Krahiné...” '’

Udhéhegja komuniste serbe, pretendonte se nga viti 1981 e
deri né€ vitin 1990 “nén presionin e shqiptaréve” ishin shpérngulur 40
000 serbé e malazezé, ndérsa sipas té dhénave té Entit Republikan té
Statistikés sé RS té Serbisé, po gjaté asaj periudhe, numri i serbéve
dhe malazezéve “t€ shpérngulur” nga Kosova pér né Serbi, ishte 27
915 veté. Lidhur me kété, né informaté thuhej se shkaqet e “kétyre
shpérnguljeve nuk jané€ presioni dhe gjenocidi”, si¢ e paraqiste
propaganda serbomadhe “por arsyet ekonomike, papunésia e sigurimi
i kushteve mé t€ mira té jetesés..”. Si déshmi té téré késaj, né
informaté pércillej njé pjesé e fjalimit té delegatit serb nga Peja,
Sllobodan Ivovig, i cili né Konferencén e 15 té LK té Kosovés, do té
shprehet: “Pikérisht tani ballafagohemi me paralajmérimin e
shpérnguljes nga ana e disa profesoréve té gjimnazit me mésim né
gjuhén serbo-kroate me gé kushtet materiale dhe té banimit né té cilat
ata jetojné jané nén ¢do nivel té civilizimit”.*® Né vazhdim, Reis
Malile, duke u mbéshtetur né Programin Jugosllav pér Kosovén, bénte
me dije se “pér serbét dhe malazezét e kthyer né Kosové”, ishin
paraparé pér t'u ndértuar 2 000 apartamente dhe njékohésisht té
siguroheshin 711 troje, dhe se, kreu shtetéror serb “planifikonte
anulimin e ligjit té vitit 1945, i cili ndalonte kthimin e kolonéve né

1 AQSH.F.14APPK-Kosova-1990-8-001- 007, Republika Popullore Socialiste e
Shqipérisé - Ministria e Punéve té Jashtme - Drejtoria e Paré, Nr. 446, Tirané,
06.02.1990, Informacion mbi propagandén serbe pér shpérnguljen e serbéve dhe
malazezéve nga Krahina e Kosovés, géllimet e saj dhe e vérteta pér kété problem.

18 Po aty.

Kosové”.® Si rrjedhojé e njé politike t& tillé, né shumé pjesé té
Kosovés, filluan té ndértoheshin fshatra dhe komuna té reja té banuara
kryesisht me koloné, pér mirémbajtjen e té ciléve, autoritetet
jugosllave, pérkatésisht serbe, merrnin masa pér ndértimin e objekteve
té vogla e t& mesme industriale. Lidhur me kété, né informaté thuhej
se njéra ndér ndérmarrjet mé t€ médha né Jugosllavi “Braqa Kariq”
nga Peja, kishte premtuar se do té ndértonte 50 fabrika né Kosové.?°

Ndérkohé, Kuvendi Komunal i Prishtinés, né korrik té vitit
1989, miratoi programin e punésimit t& serbéve e malazezéve “té
kthyer”, si dhe t€ atyre qé kurré nuk kishin jetuar né¢ Kosové, sipas sé
cilit “¢do kolektiv prej 100 punétorésh” duhej t€ punésonte nga njé
serb e malazez gé ishin sjellé nga Serbia. Masa té tilla, si¢ béhet me
dije né informaté, u ndérmorén edhe né Universitetin e Prishtinés, ku
gjaté vitit arsimor 1989/1990, u regjistruan 176 studenté nga territori i
Serbis€, ndérsa 180 studenté t&é tjeré, po nga ai territor “do té
vazhdojné shkollat e larta t€ po kétij universiteti”.

Pérvec késaj, gjaté Kkétij viti akademik, garget shoviniste té
Beogradit, kishin dérguar mbi 100 mésimdhénés serbé nga Serbia pér
té ligjéruar né Universitetin e Prishtinés. Ndérkohé, né Kosové
zhvillohej njé propagandé e madhe, gqé té dérgoheshin studenté
shgiptaré né Universitetin e Beogradit dhe népér shkollat e larta té
Serbisé. Si rrjedhojé e késaj propagande, gjaté vitit akademik 1989/90,
né€ Universitetin e Beogradit dhe né€ shkollat e larta t€ Serbisé¢ “ishin
regjistruar 337 studenté t& kombésisé shqiptare”.?! Kundér njé politike
té tillé dolén punonjésit e Ndérmarrjes Botuese “Rilindja”, té cilét né
njé protesté té organizuar, ndér té tjera kérkuan ndérprerjen e kthimit
té serbéve dhe malazezéve té shpérngulur duke e cilésuar kété proces
“ekspedité té kryqtaréve mesjetaré pér rikolonizimin e Kosovés”.
Krejt né fund té informatés, thuhet se politika serbe ndaj Kosovés nuk
ishte dicka e re, por vazhdim 1 “planit t€ Pashiqit dhe Cubrilloviqit,

19 Po aty.
20 Po aty.
2L Po aty.

sidomos Kkétij té fundit i cili pérbén programin mé té pérpunuar té
borgjezisé serbomadhe pér kolonizimin e Kosovés dhe viseve
shqiptare me serbé...”.??

Menjéheré pas késaj informate, reagoi Sektori i Jashtém prané
KQ té PPSH-sg, i cili vlerésonte se materiali né fjalé, nuk duhej té
ishte vetém informues, por té€ pérgendrohej né€ disa ¢éshtje “mé
aktuale” qé lidheshin me shpérnguljen dhe rreth tyre “t€ ofroheshin
mendime e sugjerime konkrete se ¢’duhet béré né t€ ardhmen né
aspektin politik e propagandistik”.?® Sipas Sektorit, vémendje mé té
madhe duhej kushtuar disa ¢éshtjeve mé té réndésishme edhe até:

“1. Pérpjekjet qé po bén Serbia pér anulimin e ligjit té vitit
1945, i cili e ndalon kthimin e kolonéve né Kosové. (' perspektiva ka?
Cili do té jeté géndrimi i Magedonisé? Po Kosova si e ka pritur dhe
cilat do té jené pasojat? etj.

2. Cfaré masash té reja reflektohen né programin e ri pér
Kosovén, pér c¢éshtjen e shpérnguljes, té aprovuar kohét e fundit nga
Kuvendi i Jugosllavisé.

3. Kohét e fundit Millosheviqgi béri thirrje pér popullimin e
Kosovés me koloné serbé, pra pér serbizimin me dhuné. Cfaré
mundésish praktike ka Serbia pér realizimin e késaj ideje. A é&shté
reale apo mjet presioni? Cili duhet té jeté reagimi yné? etj.

4. Si duhet kuptuar teza e pérséritur kohét e fundit nga Serbia
pér kthimin e débimin né Shqipéri té emigrantéve té ardhur nga
Shqipéria. Mos éshté fjala pér njé plan té ri pér débim me forcé té
shqiptaréve nga troje e tyre duke pérdorur pretekstin e emigrantéve
nga Shqipéria? Mos kemi té b&jmé me njé program té ri té tipit té
Cubrilloviqit té hartuar nga shtabi i Milloshevigit pér kolonizimin me
dhung té Kosovés .2

2 Po aty.

% Po aty, 008-009. Rreth informacionit t&¢ MP-sé sé Jashtme (Drejtoria e Paré nr.
466) me temé: “Propaganda serbe pér shpérnguljen e serbéve dhe malazezéve nga
Krahina e Kosovés, g€llimet e saj dhe e vérteta pér kété problem”.

2 Po aty.

Sipas Sektorit té Jashtém, njé informacion i tillé ku do té
analizoheshin dhe t’u jepej pérgjigje té gjitha kétyre ¢éshtjeve aktuale
né Kosové “do té ishte me interes aktual e vleré njohése” jo vetém pér
Sektorin e Jashtém, por edhe pér veté MP-né e Jashtme.

Rrjedhimisht, Drejtoria e paré prané Ministrisé sé Punéve té
Jashtme, mé 11 prill 1990, i dorézoi njé informaté té detajuar Sektorit
té Jashtém prané KQ té PPSH-s¢€, mbi si¢ thuhej “shoqatat alternative”
né Kosové dhe veprimtariné e tyre. Né té vec tjerash thuhej se, duke
filluar nga dhjetori i vitit 1989, né Kosové ishin formuar dhe vepronin
disa shogata, si: Késhilli pér Mbrojtjen e té Drejtave dhe Lirive té
Njeriut, Lidhja Demokratike e Kosovés, Shogata e Filozoféve dhe
Sociologéve né Prishting, Partia Socialdemokrate, Parlamenti i Rinisé,
Partia Fshatare e Kosovés, Shogata e Gazetaréve té Pavarur té
Kosovés dhe Shoqata “Ujdi”.?® Né vazhdim informata i pérshkruante
platformat, ve¢ e veg, pér secilén shogaté dhe parti politike. Késhtu,
Késhilli pér Mbrojtjen e té Drejtave dhe Lirive té Njeriut, i cili
drejtonej nga akademik Idriz Ajeti dhe profesor Zekeria Cana, si
platformé t€ vetén kishte “mbrojtjen e t&€ drejtave dhe lirive t€ njeriut”
dhe né€ kuadér t€ késaj “do t’i luftojé shkeljet e hapura apo té fshehta
té t& drejtave té njeriut”.?

Lidhja Demokratike e Kosovés, e cila udhéhigej nga dr.
Ibrahim Rugova si platformé dhe angazhim té vetin kishte: afirmimin
e subjektivitetit shogéror, politik dhe kulturor té shqgiptaréve dhe pér té
drejtat e tyre. Njé piké tjetér me réndési né platformén e LDK-sé ishte
angazhimi kundér cdo privilegji dhe diskriminimi kombétar, kundér
konceptit pér kombe dhe kombésité autoktone dhe shtetformues,
kundér c¢do shovinizmi dhe hegjemonizmi, kundér manipulimeve
nacionaliste dhe burokratike me c¢éshtjen kombétare. “LDK-ja,
theksohet né informaté, do té pérpiget pér arsimimin né gjuhén shqipe

% AQSH.F.14APPK-Kosova-1990-10-001-0011, Republika Popullore Socialiste e
Shqipérisé - Ministria e Punéve té Jashtme - Drejtoria e Paré, Nr. 1425, Tirané, mé
11.4.1990, Komitetit Qendror té PP té Shqipérisé (Sektorit té Jashtém) - Tirang,
Informacion - Shogatat alternative né Kosové dhe veprimtaria e tyre.

né té gjitha shkallét, pér kultivimin e liré dhe té barabarté té kulturés
dhe té traditave historike, pér pérdorimin e liré té simboleve
kombétare dhe festimin me dinjitet té festave kombétare. Ajo do té
pérpiget pér afirmimin e individualitetit t&¢ Kosovés dhe té pozités sé
saj kushtetuese” >’

Partia Socialdemokrate, qé udhéhigej nga Shkelzen Maliqi, né
programin e saj deklaronte se “do té pérpiget pér zgjedhjen
demokratike té kontradiktave konstitucionale rreth statusit té Kosovés,
né bazé té deklarimeve té veté qytetaréve té interesuar dhe pa asnjé
gjykim apriori nga piképamja e interesave parésore, nacionale dhe té
mohimit té t& ashtuquajturit shtet nacional, i cili nénkupton
degradimin e statusit té popullsisé shqiptare” *®

Parlamenti i Rinisé Kosovare né njoftimin e léshuar menjéheré
pas formimit vinte né dukje se “té rinjté duan njé shtet juridik, shoqéri
civile, sistem politik shumépartiak, liriné e krijimit té shogatave
shoqérore, politike e kulturore e zgjedhje té lira parlamentare”. Mé tej,
Parlamenti 1 Rinis€ Kosovare, vlerésonte se n€ Jugosllavi “po jep
shpirt ideologjia e njé rruge t€ vetme politike”, e cila duke guar né
kaos dhe kontroll politik totalitar mbi popullsiné “ka p&€suar disfatén e
saj historike”.?° Partia Fshatare e Kosovés, e cila udhéhigej nga Hivzi
Islami, né platformén e saj politike angazhohej pér “reforma
rrénjésore ekonomike e shogérore” dhe pér “demokraci, liri dhe barazi
té plot€”. N€ kuadér té késaj, ajo do té pérpiget kundér dhunés dhe t&
gjitha llojeve té shpérnguljes té popullit nga ana e shtetit dhe kundér
kolonizimit nga “lévizjet hegjemoniste dhe t€ shtetit t&€ madh”. Njé
angazhim tjetér i Partisé Fshatare t€ Kosovés ishte “krijimi i kushteve
normale pér jeté e puné, ndalimin e shpopullimit, t¢ mplakjes

demografike dhe té shuarjes sé jetés né fshat”.*°

Né kété periudhé kohore, né Kosové vepronte edhe Shoqgata e
Gazetaréve té Pavarur, e cila menjéheré pas themelimit té saj éshté
shprehur publikisht se n€ “kushtet e sistemit shumépartiak” do t&
vepronte si shogaté e pavarur mbipartiake dhe mbinacionale, me té
vetmin qéllim “pér t€ shprehur dhe afirmuar té vértetén mbi
Kosovén”. Ajo mé tej theksonte se do t€ angazhohej pér “njé t& vérteté
té pavarur e té cliruar nga ndikimet e politikés ditore dhe té gjitha
paragjykimeve ideologjike t¢ mundshme, pér njé té vérteté té bazuar
né kodin e gazetarisé dhe ligjit pér informim”.3

Né vazhdim, informata ndalej né demonstratat e muajit janar
dhe shkurt té vitit 1990, té cilat si¢ béhej me dije ishin shndérruar né
“katalizator t€ gjallérimit té€ aktiviteteve” t€ shoqatave alternative, si
brenda Kosovés po ashtu edhe né planin ndérkombétar. “Ishin
demonstratat ato gé nxorén né pah jo vetém forcén e kétyre shogatave,
por edhe mundésiné e bashképunimit dhe té koordinimit té veprimeve
ndérmjet tyre”, - thuhej vec¢ tjerash né informaté, e cila pér
organizimin e kétyre demonstratave i vegonte Késhillin pér Mbrojtjen
e té Drejtave dhe Lirive té Njeriut dhe Lidhjen Demokratike té
Kosovés. 3 Kéto dy organizata, si dhe Shogata e Filozoféve dhe
Sociologéve té Kosovés, posa shpérthyen demonstratat, pérmes njé
apeli i béné thirrje opinionit publik e demokratik jugosllav e botéror
“qé t€ angazhohen me vendosméri” kundér pérpjekjes qé Kosova té
izolohet nga procesi demokratik, duke kérkuar “hegjen e gjendjes s€
jashtézakonshme, liriné e fjalés, ndérprerjen e té gjitha proceseve
politike dhe lirimin e t& gjithé t& burgosurve politiké”.3® Né té njéjtén
kohé, Késhilli pér Mbrojtjen e té Drejtave dhe t& Lirive t& Njeriut,
pérmes njé letre iu drejtua Kryesisé sé RSFJ-sé, ku kérkonte hegjen e
masave té jashtézakonshme né Kosové dhe njékohésisht, formimin e
njé komisioni té paanshém, i cili do té pércaktonte faktet dhe té
shqyrtonte dhe identifikonte “ata q€ shkelnin t& drejtat dhe lirité bazé

té€ njeriut” dhe ndaj tyre t€ merreshin masa ligjore. Po késhtu veproi
edhe LDK-ja, e cila, me njé deklaraté iu drejtua Kryesisé sé RSFJ-sé,
té cilén e cilésoi si pérgjegjése “pér zbatimin e masave té
jashtézakonshme™ né Kosové, si dhe pér t€ gjitha pasojat e mundshme.
Né vazhdim té deklaratés, LDK-ja, kérkonte qé& té ndérpritej
“urgjentisht represioni” dhe t€ pranohej dialogu demokratik pér
“shqyrtimin serioz t& problemeve t& Kosovés”.%*

Réndési t€ vecanté né€ kété informaté, i kushtohej “Deklaratés
pér demokraci e kundér dhunés”, t€ pérgatitur nga Késhilli pér
Mbrojtjen e Lirive dhe té Drejtave té Njeriut, Shogata e Filozoféve
dhe Sociologéve té Kosovés dhe Shogata Ujdi, té cilén e kishin
nénshkruar mbi 400 mijé shqiptaré nga Kosova. Né té kérkohej
“zgjidhje paqésore dhe demokratike e krizé€s kosovare, heqgjen e
gjendjes sé jashtézakonshme, sistem shumépartiak, ndérprerjen e
trazirave dhe dhunés népér rrugé dhe ndérprerjen e diferencimit
ideologjik”.*®

Eshté me réndési t& vihet né dukje fakti se né pjesén e paré té
vitit 1990, veprimtari t& bujshme né planin ndérkombétar zhvilloi
Keéshilli pér Mbrojtjen e t& Drejtave dhe Lirive t& Njeriut. Késhtu,
Zekeria Cana, né Konferencén e organizuar né Bratisllavé né fund té
muajit janar té atij viti, paraqiti njé material, i cili ofronte fakte té
pamohueshme kércénuese nga ana e udhéhegjes komuniste serbe,
duke filluar gé nga té drejtat elementare té njeriut e deri te
diskriminimi i shqiptaréve “né zé€nien n€ puné, né€ shkollim”, pastaj né
pérpjekjet pér kufizimin e natalitetit, pérpjekjeve pér rikolonizimin e
Kosovés nga ana e Serbisé. Lidhur me kéto, ai para té pranishméve do
té shprehet se né “Kosové nuk &éshté fjala pér represion, por pér terror
té pastér shtetéror”. Si rrjedhojé e té dhénave gé i ofroi Zekeria Cana,
né fund té konferencés u miratua njé rezoluté e cila iu dorézua
Organizatés sé Kombeve té Bashkuara, pér krijimin e njé komisioni

pér shqyrtimin e t& “drejtave té njeriut né Kosové”.%® Informata, duke
iu referuar Radios “Zéri i Amerikés”, té dat€s 1 shkurt 1990, njoftonte
pér njé thirrje nga ana e Késhillit né fjalé deri te OKB-ja, gé kjo e
fundit té dérgojé né Kosové njé komision té posacém, i cili do té kryej
“hetime lidhur me trazirat e fundit” dhe njékohésisht njé delegacion i
Késhillit t€ udhétonte urgjentisht né€ Gjenevé “pér té dhéné
informacione té detajuara mbi masakrat dhe terrorin qé po zhvillohet
né Kosové” ¥’

Lidhur me shkeljen e té drejtave dhe lirive té njeriut né
Kosové, njé delegacion i alternativés kosovare i pérbéré nga Ibrahim
Rugova dhe Shkélzen Maliqi, gjaté muajit shkurt té vitit 1990, kishin
udhétuar pér n€ Vjené, pér t’i paraqitur kéto shkelje sistematike qé
kryheshin né Kosové, me ¢’rast, ata gjaté njé konference pér shtyp,
dénuan politikén jugosllave né Kosové, pérkatésisht “politikén
represive q€ ushtrohej kundér shqiptaréve”. Gjaté qéndrimit né Vjené,
ata u takuan me zédhénésin e Partisé Socialiste té Austrisé, deputetin
Peter Jankoviq, té cilin e informuan pér gjendjen né Kosové dhe né té
njéjt€é kohé ‘“shprehén shqgetésimin pér mungesén e gatishmérise”,
vecanérisht t&€ udhéheqjes komuniste serbe pér t€ “hyré né dialog” me
pérfagésuesit legjitim shqiptaré né Kosové.® Dy personalitetet e
sipérpérmendura, me ftesé té Lidhjes sé Shkrimtaréve té Suedisé,
vizituan edhe Suedin€, me ¢’rast, morén pjes€é né€ njé takim té
organizuar nga Instituti Suedez i Politikés sé Jashtme, né té cilin u fol
pér zhvillimet e fundit né Kosové.*® Ndérkohé, kryetari i RSFJ-sg,
Janes Dérnovshek, né fjalimin e tij té mbajtur para Parlamentit
jugosllav, ndér té tjera u ndal edhe rreth dialogut té kérkuar nga ana e
alternativés kosovare, ku ndér té tjera theksoi: “Duhet té fillojé njé
dialog me té gjithé banorét e Kosovés gé duan njé zgjidhje pagésore té
problemit kosovar dhe njé jeté krahas kombésive té tjera né Krahiné .

Ndérkohé, edhe kryetari i Qeverisé sé RSFJ-sé, Ante Markoviq, duke
folur rreth dialogut me forcat demokratike té Kosovés shprehet: “Jané
krijuar kushtet pér njé diferencim midis forcave separatiste dhe
demokratike né krahinén e trazuar té Kosovés. Dialogu duhet té fillojé
me forcat demokratike, me kusht gé ato té pranojné integritetin e
vendit dhe zbatimin e reformave ekonomike dhe shogérore .4

Mbéshtetje té ploté, alternativés kosovare i erdhén nga disa
shogata dhe parti politike t€ dy republikave té atéhershme mé té
zhvilluar jugosllave, Sllovenia dhe Kroacia. Késhtu, Késhilli pér té
Drejtat e Njeriut dhe Lirité Demokratike té Kroacisg, né njé thirrje gé i
béri opinionit publik “mbéshteti platformén dhe veprimtaringé e
Késhillit pér Mbrojtjen e t€ Drejtave dhe Lirive té€ Kosovés”.
Ndérkohé, Késhilli i Lidhjes Demokratike té Sllovenisé, né letrén
dérguar Lidhjes Demokratike t€ Kosovés, shprehte pérkrahjen “si pér
tezat ashtu edhe pér programim e LDK-sé pér zgjidhjen e krizés
politike né Kosové”. 4

Ndryshe nga dy udhéhegésit mé té larté jugosllavé, partité
politike dhe shogatat e ndryshme serbe né Kosové, si dhe udhéhegja
shtetérore e partiake serbe né Serbi, né ményré kategorike e hodhén
poshté dialogun me alternativén kosovare. Anétarja e Kryesisé sé
Komitetit Krahinor té LK té Kosovés, Sonja Sh¢epanoviq, i akuzonte
shogatat dhe partité e ndryshme alternative té Kosovés se paskan
“kontribuar shumé” né€ “ashpérsimin e gjendjes né Kosové... né prag,
gjaté kohés dhe sidomos pas ndérprerjes sé demonstratave, kur u
shtua veprimtaria e tyre me qéllim té dukshém gé me pérdorimin e
metodave specifike t& homogjenizohet kombésia shqgiptare me kérkesat
dhe ideté identike me kérkesat e demonstruesve... Lidhja e
Komunistéve té Kosovés, vazhdon S. Shgepanoviq, nuk do té pranojé
dialog me pérfagésues té kétyre té ashtuquajturave lidhje alternative,
shogata e parti .42

Veprimtaria e alternativés kosovare ndigej me vémendje nga
ana e vendeve botérore, né radhé té paré nga vendet e Evropés
Peréndimore. Késhtu, si¢ theksohej n€ informaté, “konservatorét né
Parlamentin gjermano-peréndimor” kishin shprehur pérkrahjen ndaj
alternativés kosovare, ku kishin theksuar, se: “bisedimet e jo detyrimet
duhet té pérdoren pér té zgjidhur konfliktet né krahiné jugosllave té
Kosovés. Serbét dhe shqiptarét né Kosové duhet té ulen né tryezén e
bisedimeve dhe té pércaktojné té drejtat e popullsisé gé pérbén
shumicén ndaj asaj qé pérbén pakicén”.*

Po késhtu, edhe Parlamenti Evropian, né shkurt té vitit 1990 né
Strasburg, zhvilloi njé debat pér problemin e Kosovés dhe
“respektimin e t€ drejtave t€ njeriut”. Njé veprimtari t€ dukshme né
kété periudhé pati edhe Ambasada e SHBA-sé né Beograd, e cila, si¢
béhej me dije né informaté “po i ndiqte me vémendje géndrimet e
Serbis€” ndaj organizatave t€ reja politike né Kosové, sidomos
Lidhjen Demokratike t&€ Ibrahim Rugovés. “Departamenti i Shtetit”, -
thuhet né informaté “e ka udhézuar Ambasadén amerikane né
Beograd, qé me kété lévizje t&é punojé nga afér”. 4

Né pérmbyllje té informatés, Reis Malile, theksonte se, krijimi
dhe veprimtaria e alternativés kosovare ishte pozitive, pavarésisht nga
ajo se emértimet ishin t€ ndryshme “platforma dhe qéllimi i tyre” ishte
i njéjté. Gjithnjé sipas tij, krijimi i shogatave dhe i partive politike né
Kosové, pati réndési té vecanté né planin ndérkombétar, sepse ato po
béjné njé puné té jashtézakonshme “jo vetém né njohjen e realitetit
kosovar pér terrorin shtetéror g€ po ushtrojné serbomédhen;jté”, por po
fiton gjithashtu edhe “pérkrahjen e organizmave té shumté evropiané
mbi kérkesat e tyre pér zgjidhjen e problemit t& Kosovés...”. “Mendoj
se alternativat”, - shprehet Malile, “pérbéjné njé forcé e cila e
mbéshtetur dhe nga opinioni pérparimtar jugosllav, nga organizma
dhe organizata jugosllave si dhe nga opinioni i jashtém dhe
organizma e institucione ndérkombétare do té arrijné rezultate né

aktivitetin e tyre dhe mund té detyrojné udhéhegjen serbe e até
kosovare (komuniste - Q. L.) pér t 'u ulur né tavoliné dhe diskutuar pér
kérkesat e popullsisé shqiptare té pérfagésuara nga kéto shogata e
parti alternative”.*®

Mé 5 maj 1990, Reis Malile, i dérgoi Sektorit té Jashtém prané
KQ té PPSH-sé, njé informaté té pérgatitur nga MPJ-ja, né té cilén
analizohej Projekt-Kushtetuta e re e Jugosllavisé, sipas sé cilit,
krahinat autonome, nuk do té ishin mé, elemente konstituive té saj, por
njési autonome né kuadér té Republikés sé Serbisé. Kjo ¢éshtje
pérfshihej né tekstin e propozuar nga Kryesia e Jugosllavisé, ku
pércaktohej: “Krahinat, megenése nuk jané shtete, nuk mund té jené
subjekt té vendosjes né bazé té konsensusit, por do té vendosin vetém
né€ suazat e delegacionit t€ Serbis€”, pérkatésisht si¢ e parashikonte
Kushtetuta e Jugosllavisé e vitit 1963.

Kéto ndryshime t€ propozuara, sipas R. Maliles “fshin parimin
e paré themelor t€ Kushtetutés sé vitit 1974 (paragrafi 4)”, ku ndér té
tjera thuhej: “punonjésit, kombet ¢ kombésité vendosin né Federaté
mbi parimet e marréveshjes sé republikave e té krahinave né bazé té
solidaritetit, reciprocitetit e té pjesémarrjes sé barabarté té republikave
e té& krahinave né organet e Federatés”. Sipas Reis Maliles, edhe
formulimi sipas t€ cilit “Kushtetuta do té€ caktonte ¢éshtjet q& kané
rendési vendimtare pér té cilat vendosen me pélgimin e republikave si
njési federative”, mohonin né t€rési “vullnetin politik” t€ qytetaréve
gé jetonin né dy krahinat e atéhershme té RSFJ-sé, Kosové e
Vojvodiné “pér t& vendosur pér ¢éshtje kaq té réndésishme”.*® Mé tej
né informaté vihej né dukje pér njé pakénagési té madhe té popullsisé
shqiptare té Kosovés, e cila, si¢ thuhej, doli hapur kundér Komisionit
Kushtetues Federativ, gé udhéhigej nga Stipe Shuvar, né lidhje me
statusin e ardhshém té Kosovés né kuadér té Federatés, duke kérkuar

4 AQSH.F.14APPK-Kosova-1990-11-001-008, Republika Popullore Socialiste e
Shqipérisé - Ministria e Punéve té Jashtme - Drejtoria e Paré, Nr. 1683, Tirangé, mé
05.05.1990, Komitetit Qendror té PP té Shqipérisé (Sektorit t& Jashtém) -Tirané,
Informacion - Mbi pozitén e Kosovés né Kushtetutén e re Jugosllave.

q¢ Kosova “té jeté patjetér element konstituiv i Federatés... Shqiptarét,
theksohet né informaté, kérkuan nga delegatét e Kuvendit té Kosovés
té mos e japin pélgimin e tyre propozimit té Presidencés pér miratimin
e kushtetutés sé re”.*” Njé propozim i tillé u kundérshtua ashpér edhe
nga “Shoqata Kosovare e Juristéve”, e cila né€ ndryshimet e
propozuara, shihte “ngushtimin e autonomisé né té gjitha aspektet”.
Nisur nga kjo, edhe ajo kérkonte qé t€ “mos i1 jepet miratimi pér
propozimet e Presidencés” duke e pasé€ parasysh se né€ Kosové ishin né
fuqi masat e jashtézakonshme, prandaj ajo vlerésonte se “qytetarét e
saj nuk mund té shprehen lirisht e né ményré demokratike pér aktin
mé t& larté juridik e shtetéror si¢ éshté kushtetuta”.*®

Né mbéshtetje té Shoqgatés sé Juristéve Shqiptaré t€ Kosoveés,
doli edhe Lidhja Demokratike e Kosovés, e cila pérmes njé letre u béri
thirrje t€ gjithé delegatéve t€ Kuvendit t&€ Kosovés “qé t€ mos e japin
pélgimin e tyre pér ndryshimet kushtetuese”. Pér rrjedhojé, kundér
ndryshimeve kushtetuese, dolén shumica e delegatéve shqiptaré nga té
tri Dhomat e Kuvendit té Kosovés. Kjo u pa né seancén e pérbashkét
té té tri dhomave, kur 98 delegaté shqiptaré votuan kundér dhénies sé
pélgimit pér ndryshime kushtetuese, me cka ajo piké u hog nga rendi i
dités. *° Eshté me interes té vihet né dukje fakti se, kundér
ndryshimeve kushtetuese doli edhe udhéhegja e atéhershme komuniste
e Kosovés, e cila né deklaratat e saja publike shprehej pér
“subjektivitetin politik, ekonomik dhe kushtetuto-juridike té Krahinés
Autonome si bashkési shogérore-politike né pérbérje té Republikés sé
Serbisé dhe element konstituiv t& Federatés”. Njé qéndrim té tillé,
madje e mbrojti edhe kryetari i dhunshém i KK té LK-sé sé Kosovés,
Rahman Morina, i cili n€ intervistén dhéné “Rilindjes”, ndér té tjera
theksoi se “Kushtetuta e re e RSF-sé sé Jugosllavisé do té béhet né
bazé té procedurés ekzistuese pér ndryshimin kushtetues, pra me
pélgimin e Kuvendit té Kosovés, i cili nuk do ta japé pélgimin e tij né

47 Po aty.
8 Po aty.
49 Po aty.

qofté se kufizohen té drejtat autonome”. Po né kété frymé ishte edhe
anétari i Kryesisé s& RSFJ-sé nga Kosova, Riza Sapunxhiu, i cili
shprehet se “pér ndryshimin e Kushtetutés s¢ RSF-sé sé Jugosllavisé
duhet t& merret pélgimi jo vetém i republikave, por edhe i krahinave
autonome”, dhe se gjithashtu “e drejta e njésive federative pér
shképutje t’i njihet dhe krahinave t& Kosovés dhe Vojvodings”.>°

Duke e analizuar pérputhshmériné e kérkesave té popullit
shqiptar té Kosovés dhe té alternativés kosovare me géndrimet e
Kryesisé Krahinore té Lidhjes Komuniste t¢ Kosovés, né informaté
thuhet se, kjo nuk i rehabiliton kéta fundit, pér arsye se géllimet jané
krejtésisht t€ kundérta. Pérderisa “populli shqiptar dhe alternativa”,
thuhet né informaté, nuk i pranojné ndryshimet kushtetuese, sepse ato
do e trajtojné Krahinén e Kosovés si njé komuné té Serbisé dhe do t’i
mohojné t€ gjitha t& drejtat”, e né anén tjetér, Kryesia e Kosovés dhe
LK e Kosovés “i kundérshton ndryshimet” pér qéllimet t& tjera.
“Qéllimi i ketij géndrimi nga kéto dy organizma udhéheqés kosovaré
pérputhet plotésisht me géndrimin serbomadh, i cili synon té ushtrojé
mé tej kontrollin e ploté né dy krahinat, até té Kosovés e Vojvodinés
né pérputhje me ndryshimet qé iu béné Kushtetutés sé vitit 1974...
Propozimi pér hegjen e dualitetit kushtetues té Krahinés sé Kosovés
né Federatén Jugosllave déshmon edhe njé heré se té gjitha
mosmarréveshjet e grindjet midis republikave e krahinave i paguan
Kosova. Gjithashtu, né planin politik, momenti i zgjedhur pér
propozimet e kushtetutés éshté njé veprim i gabuar, ai pér mé tepér do
té acarojé mé tej gjendjen né Kosové ", - thuhet ndér té tjera né
pérfundim té Informatés sé MPJ-sé, té datés 5 maj 1990, e cila mban
firmén e ministrit té saj, Reis Malile. Punimit studimor, kushtuar
problemit té€ Kosovés gjaté vitit 1990, sipas burimeve shqiptare, e pash
té arsyeshme t’ia bashkéngjis né formé t&€ shtojcés, Statutin e Lidhjes
Demokratike té Kosoveés, qé éshté aprovuar né Kuvendin themelues té
késaj organizate, e cila u mbajt mé 23 dhjetor 1989 né Prishtiné.

%0 Po aty.

Shtojcé:
STATUT
| Lidhjes Demokratike t& Kosovés
i aprovuar né Kuvendin themelues té mbajtur mé 23 dhjetor 1989

Neni 1
Lidhja Demokratike e Kosovés éshté shogaté e pavarur e
gytetaréve té liré, e themeluar qé té marré pjesé aktive né jetén
shogérore-politike dhe kulturore té Kosovés dhe té vendit.
Qéllimet dhe detyrat e saj dalin nga deklarata programore e
aprovuar né Kuvendin themelues.

Neni 2
Lidhja Demokratike e Kosovés vepron né ményré autonome né
territorin e KSA té Kosovés, por bashképunon me organizatat e
ngjashme né vend. Me ndihmén e mjeteve té informimit publik
programin e vet e pérhapé né mbaré territorin e RSFJ-sé.

Neni 3
Selia e Lidhjes Demokratike té Kosovés éshté né Prishtiné
(pérkatésisht e vendosur né lokalet e Shogatés sé Shkrimtaréve té
Kosoveés).

Neni 4
Lidhja Demokratike e Kosovés e ka vulén dhe shenjén e vet si
dhe xhirollogariné.

Neni 5
Anétar i Lidhjes Demokratike t&¢ Kosovés mund té béhet ¢do
gytetar madhor, shtetas i RSFJ-s€, i cili pranon deklaratén programore
dhe Statutin e Lidhjes Demokratike té Kosovés.

Neni 6
Anétari i Lidhjes Demokratike té Kosovés shpreh lirisht
mendimin e vet pér té gjitha ¢éshtjet. Ai ka té drejté té zgjedhé dhe té
zgjidhet né organet e shoqatés.

Neni 7
Organi mé i larté i Lidhjes Demokratike té Kosovés éshté
Kuvendi. Né periudhén midis dy kuvendeve, organi mé i larté éshté
Kryesia e LDK-sé.

Neni 8
Kuvendi aprovon dhe mund té ndérrojé programin si dhe
statutin, zgjedh kryesiné, kryetarin e sekretarin.

Neni 9
Kuvendin e thérret Kryesia né marréveshje me Kkryetarin.
Kryesia né marréveshje me kryetarin e pérgatit rendin e dités sé
Kuvendit. Me punén e Kuvendit udhéheq kryetari.

Neni 10
Vendimet e Kuvendit jané té plotfugishme nése né mbledhje
marrin pjesé 2/3 e anétaréve. Vendimi béhet i plotfugishém po gé se
pér té voton mé tepér se gjysma e té pranishméve.
Ndérrimet e programit dhe té Statutit béhen me 2/3 e votave té
anétaréve té Kuvendit.

Neni 11
Kuvendin e zgjedh Konferenca zgjedhore, e cila mbahet njé
heré né dy vjet. Né konferencé marrin pjesé té gjithé anétarét e
shoqatés. Cdo i pesti anétar, zgjidhet anétar i Kuvendit.
Konferenca zgjedhore mund té mbahet edhe mé herét, po qé se mé
shumé se tridhjeté anétaré shtrojné kérkesén pér mbajtjen e
parakohshme té saj.

Neni 12
Lidhjen Demokratike e pérfagéson kryetari, sekretari apo
ndonjé anétar i Kryesisé gé autorizohet nga Kryesia.

Neni 13
Kryesia pérbéhet prej pesé deri né nénté anétaré.

Neni 14
Kryetarin, sekretarin dhe anétarét e Kryesisé i zgjedh Kuvendi
me vota té fshehta.
Né listé duhet té keté gjithnjé mé shumé kandidaté. Me vota té fshehta
e mé me shumé kandidaté Konferenca e zgjedh Kuvendin e LDK-sé.

Neni 15
Kuvendi, kryetari, sekretari dhe Kryesia zgjidhen me mandat
dyvjecar me mundési qé€ ky mandat t’u zgjatet vetém njheré.

Neni 16

Lidhja Demokratike e Kosovés organizohet né baza territoriale
né gjithé hapésirén e KSA té Kosovés dhe aty ku ekziston interesimi
mund té formojé degét e saj.
Dega e LDK-sé themelohet aty ku ka mbi shtaté anétaré. Aty ku
plotésohen kéto kushte dega e zgjedh kryetarin dhe sekretarin e saj.
Kryetarét e degéve mund té marrin pjesé né punimet e Kryesisé sé
LDK-sé.

Neni 17
Lidhja Demokratike e Kosovés komunikon me opinionin e
gjeré té vendit me anén e mjeteve té informimit publik. Me krijimin e
kushteve materiale, ajo mund té themelojé organin e vet informativ, si
dhe té merret me veprimtari botuese.
Pér té komunikuar sa mé shumé me opinionin e gjeré LDK-ja
organizon tribuna, forume dhe disa forma té tjera té aktiviteteve té lira.

Neni 18
Lidhja Demokratike e Kosovés i themelon edhe seksionet dhe
késhillat e ndryshme pér céshtjet e ndryshme varésisht nga
problematika me té cilén merret. Seksionet qé do t’i formojé jané kéto:
seksioni pér mbrojtjen e vlerave kulturore dhe historike, té seksioni
pér mbrojtjen e ambientit té njeriut.
LDK-ja e formon edhe késhillin pér mbrojtjen e té drejtave té njeriut.

Neni 19
Kuvendi i LDK-sé& mbahet njé heré né vit, ndérsa i
jashtézakonshmi sipas nevojés. Kryesia éshté e detyrueshme gé ta
thérras Kuvendin e jashtézakonshém po gé se pér mbajtjen e tij
deklarohen mé sé paku ¥4 e anétaréve té Kuvendit.

Neni 20
Votimi pér céshtjet programore éshté publik, ndérsa pér ato
kadrovike me vota té fshehta, apo sipas marréveshjes edhe me
aklamacion.

Neni 21
Lidhja Demokratike e Kosovés mjetet e veta i siguron nga
anétarésia si dhe nga burimet e tjera.

Neni 22
Statuti i Lidhjes Demokratike té Kosovés hyn né fuqi pasi té
aprovohet né Kuvendin themelues.

Neni 23
Programi, statuti dhe té gjitha dokumentet tjera i ofrohen
opinionit té gjeré té vendit publikisht.
Prishting, mé 23 dhjetor 1989”52

52 AQSH. F.14APPK-KOSOVA-1990-4-009-012, Statut i Lidhjes Demokratike té
Kosovés.



